
Il DA LA VITA DA LUDMILLA CAHENZLI

Ina loscha
mamma

DA LUDMILLA CAHENZLI

Mes colleg sto dar oz a mai
ina milk-schnitte, di mes
mat.

«Pertge sto tes collega ta dar
ina milk-schnitte?» dumond
jau.

«ler da pausa hai jau da ad el
in biscotg (Zwieback)», declera
el.

«In biscotg?» ma smirvegl jau:
«Ma in biscotg ¢ gea total sitg e
nagut bun, ed ina milk-schnit-
te ¢ segir insatge fitg bun.»
«Cler», di mes mat tut cuntent:
«Ina milk-schnitte & in biscuit
da tschigulatta cun si nutella e
groma dultscha.»

«E pertge pomai ¢ tes collega
pront da barattar ina milk-
schnitte cunter in biscotg?»
«Jau na sai er betgy, di el cun
fatscha innocenta. «Ils auters
vulan er adina barattar cun mai
mega bunas chaussas, p. ex.
minipics u dultscharias e da
quai.»

au sun surstada. Mes uffants

talunan adina ch’els na hajan
mai bunas chaussas da pausa.
Els hajan adina be biscotgs
sitgs e stoppian guardar co ils
auters traguttian usche buna
rauba. Jau hai gia empruva
bleras giadas da furnir meglras
pausas a mes uffants. Jau hai
cumpra farmers u tustgets per
dar da pausa. Ma en mes per-
chasa svaneschan talas chaussas
adina sur notg. Lautra damaun
en be pli stgatlas ed intginas
mieulas denturn. Magari cha-
pita quai schizunt da bel cler
di. Perquai ston mes paupers
uffants adina ir a scola cun bis-
cotgs sitgs.

a che mes mat vegn da

barattar ses biscotg cun-
ter insatge meglier ma para
enorm suspect ed jau al du-
mond: «Fas ti forsa tema a tes
camerats per ch’els barattian?»
Ins legia gea dapertut en las ga-
settas ch’i dettia gia sin ils plazs
da scola structuras mafiosas
nua ch’intgins scolars mettan
auters sut squitsch.
«Na, jau na fatsch nagut. Ma
ils auters na survegnan mai bis-
cotgs da la mamma, ed els han
mega gugent biscotgs.» El di
quai usche natural, ch’jau al
crai.

au stos conceder ch’jau sun

total loscha. Sche mes mat
vegn gia en la terza classa da
barattar in biscotg sitg cunter
ina milk-schnitte u cunter in
minipic, lura n’¢si da far nagins
quitads per el. Tge barats e fa-
tschentas vegn quel pir a far en
il futur? Jau ves mes mat gia
sco smart manager en in grond
biro d’in sgrattatschiel avant in
terment pult glischant da glas.
El, il super-um da fatschenta,
cun il qual I'entir mund vul far
barats. Ma in zic in curios sen-
timent resta tuttina. In biscotg
cunter ina milk-schnitte! Tge
vegn quai ad esser en il futur?

.S. Per lecturs che n’enco-

nuschan betg il mund da
delicatessas d’uffants: In mini-
pic ¢ in mini-landjiger che sa-
vura da plastic e custa summas
astronomicas. Ils landjigers
normals én atgnamain pli bun-
martgads. Ma ils uffants en to-
tal scharfs sin minipics. I dat
blers geniturs che cumpran da
quai per ils uffants.

